
АҚШ ЕЛШІСІНІҢ ҚОШТАСУ СӨЗІ  

12 ҚАҢТАР, 2011 ЖЫЛ  

 

Қысқаша сӛзімді бастамас бұрын АҚШ-тағы ең ықпалды дипломаттардың бірі - Елші Ричард 

Холбрукқа тағзым етсем деймін.  

 

(Бір минут үнсіздік) 

Елші Холбрукқа тағзым етуімнің бір себебі – дәл қазір сіздердің алдарыңызда қоштасу сӛзін 

сӛйлеп тұруыма себепкер болған сол кісі еді. Қыркүйек айында Вашингтонда болған кезімде ол 

кісі мені оңаша шақырып алып: «Сенің Исламабадқа барғаныңды қалаймын, және тез арада!» - 

деген. Елші Холбрук сияқты адамдар осы тақылеттес ұсыныс жасап тұрса «Ойланып алайын» 

деуіңіз бар, бірақ, «жоқ» деп айта алмасыңыз және белгілі.  

Біздің дипломатиялық ортада бірнеше адам Елші Холбрукты «табиғаттың күші» деп атайтын, және 

олар бұл теңеуді әрдайым жақсы мағынада қолдана бермейтін. Ӛз басым бұл топқа жатпаймын. 

Елші Холбрук маған әрдайым ізетпен қарайтын, түрлі мәселелерге қатысты пікірімді сұрап, 

айтқанымды мұқият тыңдайтын. Мен оны жақсы кӛрдім және құрметтедім.    

Міне, бүгін Елші Холбруктың себепкер болуымен, екі жыл үш ай ғана уақыттан  соң сіздердің 

алдарыңызға келіп, қоштасу сӛзін сӛйлеп тұрмын. Бұл – елшілік қызмет үшін салыстырмалы түрде 

қысқа мерзім. Бұдан ұзағырақ қалуға шын ықыласты едім. Бірігіп атқаратын шаруа әлі де кӛп. Мен 

жол жүрерден бір күн бұрын осының алдынды елшілік қызмет атқарған Джон Ордвей Қазақстанға 

қайта оралады және АҚШ Сенаты жаңа, тұрақты елшінің кандидатурасын бекіткенге дейін осында 

қалады.   

Шынымды айтсам, карьерамды бастағалы бері түрлі дипломатиялық қызметтер атқарып келдім, 

дегенмен Қазақстанға елші болудан артық қызметті кӛрген емеспін. Қазақстан – шынайы мемлекет 

және шынайы ұлт, тарихтағы оқиға нәтижесінде кездейсоқ пайда бола қалған ел емес. Қазақстан – 

бағалауға лайықты ел. Менің білуімше, Қазақстан – Кеңес одағы құлаған соң тез есін жиып, 

жетістікке жете білген азғантай елдің бірі.  

Сӛзіме құлақ асқан барша жұртқа – елімнің үкіметіне, басқа да дипломаттарға, шетелдік 

журналистерге айтарым: 1990-жылдардың басында тәуелсіздік алған Қазақстан Президент 

Нұрсұлтан Назарбаевтың бастамасымен ӛте маңызды және болашаққа бағытталған үш бірдей 

шешім қабылдады.  

Біріншіден, бұл ел шынайы экономикалық реформаны қолға алды және осы күні де премьер-

министр Кәрім Мәсімовтың жетекшілігімен бұл жолды жалғастырып келеді. Әу баста қабылданған 

осы тұғырлы шешімнің арқасында Қазақстан бүгінде әлемдік экономикамен тығыз интеграцияға 

түскен, орта табы молайып келе жатқан елдер қатарында.   

Екіншіден, Президент Нұрсұлтан Назарбаев Қазақстанның ядролық арсеналынан бас тарту туралы 

шешім қабылдады, Кеңес одағы тараған тұста бұл әлемдегі тӛртінші ірі ядролық арсенал болатын. 

Сӛйтіп, жаппай қырып-жою қарулары мен материалдарын (ядролық, химиялық және биологиялық) 

таратпау жӛніндегі шараларға толықтай қосылды. Осы жақында ғана Қазақстан мен Америка 

Құрама Штаттары Ресей Феедерациясының, Украинаның және Ұлыбританияның қолдауымен 

МАГАТЭ-нің талаптарына толық сәйкестендіре отырып 775 ядролық қару жасауға жететін жоғары 

байытылған уран мен плутонийді жарты ғасырға қауіпсіз жерге сақтауға қойды. Қазіргі уақытта біз 



 

 

қауіпті биологиялық патогендерді залалсыз ету үшін Алматыда әлемдік дәрежедегі құрылғы салу 

мақсатында Қазақстанмен қоян-қолтық жұмыс істеп жатырмыз. 

 

Үшіншіден - және ӛз басым мұны ең басты жетістік деп білемін – Қазақстан тәуелсіздігінің 

бастапқы кезеңінде Президент Н.Назарбаев болашақта кӛшбасшылықты қолға алатын кадрлар 

жасақтау үшін барлық ұлт ӛкілдерінен құралған қазақстандықтардың жаңа буынына әлемдік 

стандарттарға сай білім беруді мықтап қолға алды. Ӛте жемісті болған «Болашақ» бағдарламасы  

бұл мақсатқа жетуде ерекше рӛл ойнады. Жақында ғана АҚШ-тың ең беделді деген 

университеттерімен әріптестік орнатқан «Назарбаев университетінің» ашылуы - осы жолдағы 

екінші маңызды қадам деуге болады. Бұл да толық жүзеге асса, болашақта мұның жемісі ұшан-

теңіз болатынына дау жоқ. Осы бір болашаққа бағытталған бастаманың арқасында әлемдік 

деңгейде білім алған қазақстандықтардың жаңа буыны қалыптасып, қазірдің ӛзінде еңбекке 

араласып, болашақта кӛшбасшылық тізгінін қолға алу үшін қанатын қомдам отыр. Бұл, 

шындығында, Қазақстанның үміт күттірер жарқын болашағы.   

 

Құрметті қазақстандық әріптестерім, сіздердің алдарыңызда мойындаймын, Америка Құрама 

Штаттары оңай тіл табысуға болатын әріптес емес. Біз кӛп жағдайда жақынды кӛреміз, әлемге тек 

ӛз кӛзқарасымыз тұрғысынан қарауға дағдыланғанбыз. Біз тым талапшыл болуымыз мүмкін. Біз 

менменшіл болуымыз да мүмкін. 2008 жылғы қыркүйекте Вашингтонда қызметке кірісу рәсімінде 

айтып ӛткенімдей, біз әрине, бір-бірімізбен келіспеуіміз мүмкін, бірақ біз әрдайым бір-бірімізді 

құрметтеп, пікірлерімізге құлақ салып отыруымыз керек. Ӛз кәсібінің жоғары деңгейдегі 

мамандары – қазақстандық дипломат әріптестеріммен және үкімет ӛкілдерімен екі жылдан астам 

уақыт бойы күн сайын араласу арқылы кӛкейге түйгенім мынау: ӛз басым әрдайым сіздер 

тарапынан маған деген үлкен құрметті сезіндім, және мен де, тіпті қарым-қатынасымыздағы ең 

қиын сәттерде де сіздерге әрдайым ізет-құрметімді кӛрсете алдым деп үміттенемін.   

Таяу арада сіздерді қимай-қимай орталарыңыздан кетемін. Мұнда ұзақ қалғым келеді, бұдан да кӛп 

нәрсе тындырғым келеді. Қайта-қайта орала бергім келеді. Осы бір ғажап мемлекеттің қалай дамып 

жатқанын жіті бақылап отырғым келеді.  

Сонымен бірге мен Қазақстан мен Америка біздің стратегиялық әріптестігімізді болашаққа 

бастайтын берік іргетастың қаланғанына деген кәміл сеніммен кетіп барамын. Егер осы процесте 

менің титтей де болса рӛлім болса, мен соған да ризамын.  

Қазақстан азаматтары, сіздерге деген соңғы сӛзім қандай? Сіздерді құрмет тұтамын, сіздерге 

басымды иемін. Сіздердің ғажайып елдеріңізге қайта-қайта келіп, ақжарқын халықпен 

ғұмырымның соңына дейін қайта-қайта қауыша бергім келеді.  

 

Рахмет.   

